2019 წლის ბოლომდე პრიორიტეტული აქტივობები და მოსალოდნელი შედეგები

1. მარეგულირებელი ჩარჩოს დახვეწა, რაც შექმნის საფუძლევს მომსახურების ხარისხის გაუმჯობესებისა და სელექტიური კონტრაქტირებისთვის. 
მიზანი: სერვისების ხარისხის უზრუნველყოფა: 
· სანებართვო პირობები გადაუდებელი დახმარების სერვისებისთვის-დამტკიცდა მთავრობის 2019 წლის 16 აგვისტოს დადგენილებით
· სანებართვო პირობები სასწრაფო დახმარების სერვისებისთვის-დამტკიცების პროცესშია
· ახალი სანებართო პირობები რეანიმაციის სერვისებისთვის-მომზადდება და დამტკიცდება 2019 წლის ბოლომდე. 
· ახალი სტანდარტები პალიატიური და გრძელვადიანი მოვლის სერვისებისთვის 

2. სელექტიური კონტრაქტირების ამოქმედება 
მიზანი: სახელმწიფო პროგრამების ეფექტურობის გაუმჯობესება
· კარდიოქირურგიისთვის სელექტიური კონტრაქტების პირობების  მომზადება და ამოქმედება
· დიდ ქალაქებში პირველადი ჯანდაცვის სერვისების მიმწოდებელი დაწესებულებებისთვის სელექტიური კონტრაქტირების პირობების ამოქმედება 
· პერინატალური სელექტიური პროგრამების შუალედური შეფასება სექტემბერ-ოქტომბერში ჯანმოს დახმარებით და პროგრამის დახვეწა 
3. სოფლად პირველადი ჯანდაცვის გაძლიერება
მიზანი: სოფლად ჯანდაცვის სერვისების ხარისხისა და ხელმისაწვდომობის გაუმჯობესება
· ტელემედიცინის კონცეფციის დასრულება და პილოტის დაწყება ტელემედიცინის სხვადახვა მოდიფიკაციებით 100-მდე ამბულატორიაში. 
· ქრონიკული დაავადებების მართვის გაუმჯობესების მიზნით 1300 ოჯახის ექიმისთვის 2 დღიანი სასწავლო კურსის ჩატარებას საქართველოს ყველა რეგიონში. 
4. ელექტრონული ჯანდაცვა
მიზანი: ჯანდაცვაში საინფორმაციო უწყვეტობის უზრუნველყოფა ფრაგმენტაციის შემცირებისა და მკურნალობის ხარისხის გაუმჯობესების მიზნით 
· სრულად ამოქმედებულია ელექტრონული ჩანაწერების მოდული ჰოსპიტალური შემთხვევებისთვის
· 2019 წლის ბოლომდე დასრულდება პილოტის ფაზა ამბულატორიული მ.შ. პირველადი ჯანდაცვის მიმწოდებლებისთვის. 
5. ფსიქიკური ჯანმრთელობა 
მიზანი: ფსიქიკური ჯანმრთელობის სერვისების ხარისხის გაუმჯობესება და ამ თემასთან დაკავშირებული სოციალური ტვირთის ადეკვატური მართვა
· დეინსტიტუციონალიზაციის პროცესის რეალიზაციის ხელშეწყობისთვის გრძელვადიანი მოვლის 24 ადგილიანი დაწესებულების მშენებლობა რუსთავში (ამოქმედდება 2020 წლის მარტიდან) 
· ტყვიავის საავადმყოფოს (ამჟმად არ არის მოქმედი) გადაკეთება ფსიქიკური ჯანმრთელობის ცენტრად, რომელიც  მიიღებს 50 ბენეფიციარს. დასრულდება 2020 წლის გაზაფხულისთვის. 
· სურამის ფსიქიკური ჯანმრთელობის ცენტრის რეაბილიტაციის დასრულება
· ბედიანის ფსიქიკური ჯანმრთელობის ცენტრის დახურვა და ბენეფიციარების გადანაწილება ადეკვატურ პირობებში სხვა ფსიქიკური ჯანმრთელობის ცენტრებში. 
· ფსიქიკური ჯანმრთელობის ახალი სტრატეგიის პროექტის მომზადება 
6. ევროასოცირების ხელშეკრულებით განსაზღვრული ვალდებულებების შესრულება 
· კანონპროექტი ტრანსპლანტაციის შესახებ დასრულდება წლის ბოლომდე
· კანონპროექტი უსაფრთხო სისხლის შესახებ დასრულდება წლის ბოლომდე

7. ბავშვთა და მოზრდილთა რეაბილიტაციის სერვისები 
მიზანი: მოსახურების პაკეტის სრულყოფა და ბენეფიციარების საჭიროებების სრულად მოცვა
· დეკემბრამდე მომზადდება მოზრდილთა რეაბილიტაციის სერვისების პაკეტი, რაც წარედგინება მთავრობა დაფინანსების გადაწყვეტილებისთვის 2020 წლის პროგრამების ფარგლებში. 
· დაიხვეწება შშმ პირთა მომსახურების სტანდარტები მ.შ. სტომატოლოგიაში (ამჟამად სტანდარტი ითვალისწინებს მხოლოდ გადაადგილების უსაფრთხოებას და არა სხვა საჭიროებებს)
8. C ჰეპატიტის პროგრამა 
მიზანი: ელიმინაციის ამოცანების სრულად მიღწევა 
· თბილისში სკრინინგის პროგრამების გააქტიურებისთვის აქტიური თანამშრომლობის ჩამოყალიბება თბილისის მერიასთან (საჭიროებს პოლიტიკურ მხარდაჭერას) 
· აფხაზეთში პროგრამის განვრცობის ხელშეწყობა -მოსამზადებელი სამუშაოების წარმოება, რათა 2020 წლიდან პროგრამა განხორციელდეს აფხაზეთის ტერიტორიაზეც 
9. ქრონიკული მედიკამენტებით უზრუნველყოფის პროგრამა 
მიზანი: ხარისხიან მედიკამენტებზე ხელმისაწვდომობა 
· პროგრამის განხორციელების მექანიზემის დახვეწა
· ბენეფიციართა მოზიდვის სტრატეგიებს სრულად განხორციელება მ.შ. საინფორმაციო კამპანიის ხელშეწყობა. თუ ამჟამად პროგრამაში რეგისტრირებულია 92000 ბენეფიციარი, დეკემბრისთვის ეს მაჩვენებელი, სულ მცირე, 120000 უნდა აღწევდეს (სულ, პროგნოზულად, პროგრამა დაგეგმილია 200000-ბენეფიციარზე). 


სსიპ წამლის სააგენტოს მიერ დაგეგმილი
ღონისძიებები 2019 წლის ბოლომდე
1. ქვეყანაში GMP-ის იმპლემენტაციის გეგმით გათვალისწინებული აქტივობის -  მოქმედი ფარმაცევტული საწარმოების შესწავლა/შეფასება, დასრულება და ანალიზი. 
შენიშვნა:  GMP-ის სავალდებულო იმპლემენტაცია აუცილებელია, ვინაიდან ეს არის ხარისხიანი მედიკამენტების წარმოების ერთადერთი შესაძლებელი გზა, თუმცა ამ პროცესის უმტკივნეულო და წარმატებული წარმართვისათვის საჭიროა სახელმწიფოს მხრიდან ფინანსური მხარდაჭერა.  თუ რა მოცულობის და რა სახის უნდა იყოს ეს მხარდაჭრა, გვიჩვენებს ანალიზის შედეგები. ვთანამშრომლოთ ამ მიმართულებით ეკონომიკური განვითარების სამინისტროსთან, რომელიც დაგვეხმარება ეკონომიკური ანალიზის ნაწილში. 
ასევე, GMP და GDP სტანდარტების სავალდებულო ამოქმედებამდე (1 იანვარი, 2022 წელი) ნებაყოფლობითი პერიოდისათვის საწარმოებისა და დისტრიბუტორების სერტიფიცირების მიზნით ნორმატიულ ბაზაში საჭირო ცვლილებების მომზადება და დამტკიცება; 
2. სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ სამკურნალო საშუალებებზე  (ფარმაცევტული პროდუქტი, რომელიც არ არის შეტანილი სპეციალურ კონტროლს დაქვემდებარებული ნივთიერებების სიებში  და არ დგინდება საერთაშორისო კვოტები, მაგრამ რომლის უკანონო ბრუნვა და ბოროტად მოხმარება სერიოზულ საფრთხეს უქმნის მოსახლეობის ჯანმრთელობას, ამწვავებს ქვეყანაში შექმნილ ნარკოლოგიურ სიტუაციას და რომელიც შეტანილია მინისტრის ბრძანებით დამტკიცებულ ნუსხაში)  ქვეყნის შიდა კვოტების განსაზღვრა და დამტკიცება 2019-2020 წლებისთვის;
შენიშვნა: ვმუშაობთ შსს სამინისტროსთან, უახლოეს დღეებში უნდა ჩაინიშნოს 2 მინისტრის მონაწილეობით საბჭოს სხდომა, რომელიც მიიღებს გადაწყვეტილებას 2019-202 წლებისთვის კვოტების დადგენის თაობაზე. 
3. სამკურნალო საშუალებების ხარისხის სახელმწიფო კონტროლის 2019 წლის პროგრამის ფარგლებში შესყიდული ფარმაცევტული პროდუქტების ნიმუშების ლაბორატორიული კვლევა სსიპ ლევან სამხარაულის სახელობის სასამართლო ექსპერტიზის ეროვნულ ბიუროში და გერმანიის სამკურნალო საშუალებების საკონტროლო ოფიციალურ ლაბორატორიაში (OMCL). 
შენიშვნა: რუტინული აქტივობაა, თუმცა მნიშვნელობის გათვალისწინებით შეტანილია ამ ჩამონათვალში. 

